ՀԻՄՆԱՎՈՐՈՒՄ
«Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման 
1. Ընթացիկ իրավիճակը և իրավական ակտի ընդունման անհրաժեշտությունը
Շրջակա միջավայրի բոլոր բաղադրիչների նկատմամբ մոնիթորինգի իրականացումը մեծ ֆինանսական ծախսեր պահանջող գործընթաց է և մինչև 2018 թվականը այդ գործընթացը ՀՀ բնապահպանության նախարարության «Շրջակա միջավայրի մոնիթորինգի և տեղեկատվության կենտրոն» ՊՈԱԿ-ն (այսուհետ՝ «ՇՄՄՏԿ» ՊՈԱԿ) իրականացրել է ՀՀ պետական բյուջեի և միջազգային դրամաշնորհներով ձեռք բերված սարքերի, սարքավորումների և այլ օժանդակ միջոցների հաշվին: 
Սակայն 2018 թ. հունվարի 1-ի նոր հարկային օրենսդրական փոփոխությունների և «ՇՄՄՏԿ» ՊՈԱԿ-ի 2018 թ 2017թ  համեմատությամբ բյուջեի կրճատման պայմաններում առաջացած ֆինանսական խնդիրներին լուծում տալու նպատակով անհրաժեշտություն է առաջացել, պահպանելով ոչ ֆինանսական ցուցանիշների որակական հատկանիշները, կրճատել պետական բյուջեի հաշվին կատարվող որոշ դիտարկումների և փորձանմուշների քանակը: 
ՀՀ-ում ստորերկրյա և մակերևութային ջրերի, մթնոլորտային օդի և թափոնների մոնիթորինգի իրականացման համար 2017 թվականին պետական բուջեից ՀՀ բնապահպանության նախարարության «ՇՄՄՏԿ» ՊՈԱԿ-ին հատկացված 243114.8 հազար դրամի դիմաց 2018 թվականին հատկացվել է 226949.8 հազար դրամ, որի տարբերությունը կազմում է 16165.0 հազար դրամ:  Բացի այդ, հատկացված 226949.8 հազար դրամից ԱԱՀ հարկման ենթակա գումարը կազմում է 37824.96 հազար դրամ: Ընդհանուր առմամբ, 2018 թվականին «ՇՄՄՏԿ» ՊՈԱԿ-ին հատկացված գումարը 2017 թվականի համեմատությամբ կրճատվել է 53989.96 հազար դրամով: Պետք է հաշվի առնել նաև ձեռք բերվող վառելիքի, լաբորատոր նյութերի, օժանդակ միջոցների թանկացումները:

2. Առաջարկվող կարգավորման բնույթը
Վերոնշյալ խնդիրների առկայության պայմաններում շրջակա միջավայրի վիճակի գնահատման գործընթացը չխաթարելու նպատակով անհրաժեշտություն է առաջացել վերանայել մոնիթորինգի դիտացանցերը և դիտարկումների հաճախականությունները և փոփոխություն կատարել Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ: Մակերևութային ջրերի դիտարկումների հաճախականությունը նվազեցվել է` հաշվի առնելով երկարամյա դիտարկումների և ռիսկային գոտիների առկայությունը: Ստորերկրյա ջրերի դիտացանցում փոփոխությունները կատարվել են՝ համադրելով մակերևութային ջրերի դիտակետերի հետ և հաշվի առնելով ռելիեֆային և տեխնածին ազդեցություններն ու պայմանները: Ոչ ֆինանսական ցուցանիշների քանակի վերանայման արդյունքում մակերևութային և ստորերկրյա ջրերի, մթնոլորտային օդի և թափոնների վիճակը բնութագրող որակական ցուցանիշների փոփոխություն և շրջակա միջավայրի վիճակի գնահատման վրա ազդեցություն տեղի չի ունենա: Օրինակ՝ մակերևութային և ստորերկրյա ջրի մեկ փորձանմուշում որոշվող ջրի որակի ցուցանիշները կմնան անփոփոխ:  
Հարցի կարգավորումը նախատեսվում է իրականացնել ոչ ֆինանսական ցուցանիշների քանակի կրճատմամբ՝ ապահովելով շրջակա միջավայրի վիճակի գնահատման պատշաճ մակարդակով իրականացումը:  

3. Նախագծի մշակման գործընթացում ներգրավված ինստիտուտները, անձինք 
«Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություն կատարելու մասին» ՀՀ կառավարության որոշման նախագիծը մշակվել է ՀՀ բնապահպանության նախարարության կողմից։

4. Ակնկալվող արդյունքը
«Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ հնարավորինս կնվազեցվի շրջակա միջավայրի մոնիթորինգի ամբողջականության խաթարումը:

ՏԵՂԵԿԱՆՔ
«Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություն կատարելու մասին» ՀՀ կառավարության որոշման նախագծի նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
«Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն սպասվում:

